
LISTA E SHKURTESAVE
DHE AKRONIMEVE

DMZP

Departamenti pér Menaxhimin e Zyrtaréve Publik

IP

Inspektoratii Punés

KDI

Instituti Demokratik i Kosovés

LZP

Ligji pér Zyrtaret Publik

MASHT

Ministria e Arsimit, Shkencés, Teknologjisé dhe Inovacionit

MFPT

Ministria e Financave, Punés dhe Transfereve

MPBAP

Ministria e Punéve té Brendshme dhe Administratés Publike

Rregullorja pér klasifikimin e vendeve té punés
Rregullorja (QRK) Nr. 10/2022 pér Klasifikimin e vendeve té punés né Shérbimin Civil

Rregullorja pér pranimin dhe karrierén
Rregullorja (QRK) Nr. 16/2020 pér Pranimin dhe Karrierén né Shérbimin Civil té Republikés Sé Kosovés

SIMBNJ

Sistemi Informativ pér Menaxhimin e Burimeve Njerézore

ShCK

Shérbimin Civil i Kosovés

HYRJE

Nevoja ekzistenciale pér té themeluar marredhénien e punés ka béere gé gytetarét shpeshherée té mos kené mundésiné
té jené me kérkues né raport me té drejtat e tyre té punés ashtu sic jané té pércaktuara me ligj. Shkelje té shumta té cilat
behen nga punédhéneésit, duke nisur nga puna pa kontraté, pagesa jo e rregullt e pagés, ndérprerja e njeanshme e mar-
redhénies se punés, mos pagesa e kontributeve pensionale, privimi nga e drejta né pushim vjetor e mjekésor apo pushim
te lehoniseé mbesin evidente tash e sa vite.

Rastet e trajtuara nga KDI ndér vite ge kané per objekt shkeljet nga marrédhénia e punés, shpérfagin nevojen per moni-
torim me té mire té zbatimit te ligjit te punés né Kosove. KDI vleréson se gjendja e krijuar dhe shkeljet nga marredhénia e
punés mund te evitohen vetem me fugizimin dhe ngritjen e kapaciteteve té inspektoratit te Punés, siinstitucion péergjegjes

né mbikeqgyrjen e ligjit té punes.

KDl vleréson se fugizimiilnspektoratit té punés mund té arrihet pérmes ngritjes sé kapaciteteve te kétij institucioni sidhe
rritjes se numritté inspektoreve, gé do té ndihmonte né parandalimin e shkeljeve sé te drejtave té punétoréve, fataliteteve
né vendin e punés dhe mbi té gjitha ndeshkimin e punedhéenésve te cilét shkelin apo neglizhojné té drejtat e parapara me
Ligjin e Punes.

Andaj, ky punim ka pér géellim te trajtoj céshtjen e ngritjes se€ kapaciteteve te Inspektoratit te Punés ne raport me mbikeqyr-
jen e ligjit té punés, perkatésisht ¢éshtjen e rekrutimin té inspektoréve té rinj te punés. Punim trajton sfidat me te cilat po
pérballen institucionet gjegjese te perfshira ne procesin e rekrutimit té inspektoreve te puneés, si dhe ka péer géellim te hap
diskutimet né lidhje me mos-veprimin e institucioneve kompetente né tejkalimin e kétyre sfidave sa i pérket procedurave
te rekrutimit te kétyre inspektoréeve.

Ky punim shpérfaq sfidat aktuale me té cilat po pérballeninstitucionet si né fazen e rekrutimit tée brendshem te inspektoréve,
ashtu sikur edhe né fazen e rekrutimit té jashtem. Gjetje kryesore té kéetij punimi jané: mos-interesimi i shérbyesve civil
aktual péer te aplikuar péer kéte poziten e inspektorit te punés, mungesa e kategorizimit si grup pune e pozités “inspektor
i punés”, mungesa e kapaciteteve t¢ DMZP, mos funksionalizimi i Komisionin Kombeétar te Klasifikimit si dhe mungesa e
komisionit shtetéror te pranimit. Tutje ky punim ofron rekomandime péerkatese périnstitucionet e pérfshira ne kete proces
né adresimin e sfidave té dala nga procesi i rekrutimit té inspektoréve te rinj té punés.

METODOLOGJIA

Pér nevojat e ketij punimi diskutues, KDI ka kontaktuar me té gjithé akteret e perfshire ne procesin e rekrutimit té inspek-
toréve té puneés.

Intervista té para-strukturuara jané zhvilluar me disa nga pérfagesuesit e institucionet duke péerfshire: Kryeinspektorin e
inspektoratit té Punés - Hekuran Nikgi, Drejtorin e Departamentit per Menaxhimin e Zyrtareve Publik — Bislim Bislimi si dhe
Kryetarin e Sindikatés sé Pavarur té Sektorit Privat- Jusuf Azemi. Intervistat KDIi ka zhvilluar gjaté periudhés mars 2023.

Ndérsa perkundér insistimit te KDI-se dhe kerkesave té vazhdueshme péer informata drejtuar Ministriseé sé Punéve té
Brendshme dhe Administratés Publike, peérfagésues prej késaj ministrinuk kane gene té gatshem té pérgjigjen ne pyetjet
e KDI-sé.

Marre parasysh kompleksitetin e keésaj teme, edhe ky hulumtim ka limitimet e tij. Limitimi kryesor i kétij punimi éshté mos-
pérgjigjja dhe jo-bashkepunimi i Ministrisé se Punéve te Brendshme dhe Administratés Publike pér té konfirmuar gjetjet
dhe burimet e ketij punimi. Per me tepér kjo ministri nuk ka treguar gatishmeri te pergjigjet edhe ne pyetjet e KDI-sé né
lidhje e komisionit e formuara nga ky institucion. Pér me tepér, KDI éshte pérballur edhe me hezitimin e Inspektoratit té
Punes péer zhvilluar nje interviste verbale. Kjo ka ndikuar gé punimi si i tille te bazohet vetém ne gjetjet e marra nga palét
e intervistuara dhe hulumtimi vetanak, pa ndonjé mundesi pér konfirmim te te dhénave dhe gjetjeve nga palét e tjera té

perfshira ne kete proces.

PSE NUK PO
REKRUTOHEN
INSPEKTORET E
RINJ TE PUNES?

Bazuar né Ligjin Nr. 2002/9 pér Inspektoratin e Punés né Kosové, funksioni i Inspektoratit té Punés (IP) éshté mbikéqyrja
e zbatimit té ligjit té punés, kushtet e punés dhe mbrojtjen né puné.! IP éshté organ i pavarur i mandatuar sipas ligjit qé
té rregulloje themelimin e marredhénies sé punés si dhe respektimin e té drejtave dhe detyrimet te paléve ge lindin me
rastin e punésimit. Perpos mbikeqgyrjes sifunksion primar, IP ka né kompetencé edhe dhénien e késhillave dhe informatave
pér punédhénésit si dhe punémarrésit, me géllim té zbatimit té efektshém té dispozitave ligjore.? Duke pasur parasysh
kompetencat ligjore, roli i IP do té duhej te jete pro aktiv ne raport me identifikimin e shkeljeve nga marrédhénia e punés
dhe adresimit te ketyre problematikave permes mekanizmave ligjor gé i jané véné né dispozicion. Mirépo, mungesa e
efikasitetit te ketij organi ka bérée gé shkeljet nga marredhéenia e punés te jené te shumta.

Perkundér shkeljeve té shumta te ligjit te punés, numriiinspektoréve dhe ag me teperiinspektimeve nga ana e IP-sé ka
gené i vogel. KDI né vazhdimesi ka avokuar ne adresimin e késaj problematike dhe ka kerkuar rritje té numrit té inspek-
toréve, por edhe té inspektimeve.® Njé kérkesé e tillé kishte ardhur sirezultatinevojés pér mbikéqyrje té Ligjit té Punés, pasi
gé bazuar né rastet e raportuara, shkeljet e ligjit té punés ishin te meédha ndersa inspektimet as ge i afroheshin kerkesave
minimale pér te garantuar zbatimin e Ligjit té Punés. Hulumtimi i KDI-sé ka treguar se rritja e numrit té inspektoréeve té
punés do te siguronte respektimin e té drejtave nga marrédhénia e punés té cilat jane té garantuara me Kushtetute dhe
ligjet né fuqi.*

Sipérgjigjeje ndaj gjendjes sé krijuar né raport me zbatimin e ligjit té punés, kryeministri aktual, kishte pérfshiré né planin
e tij geverisés® rritjen e numrit té inspektoreve té punés. Rritja e numrit té inspektoréve té punés kishte gené pjesé edhe e
programit partiak té Lévizjes Vetévendosje.®

1 Neni 2.1 Ligjit Nr.2002/9 pér Inspektoratin e Punés né Kosové

2 Neni 2.b, i Ligjit Nr.2002/9 pér Inspektoratin e Punés né Kosove

3 (ME SHUME INSPEKTIME APO ME SHUME INSPEKTORE? Shih linkun (https://kdi-kosova.org/wp-content/uploads/2021/12/KDI-I-Me-shume-inspektime-apo-
me-shume-inspektore.pdf)

4Po aty.

5 "PROGRAMI | QEVERISE SE REPUBLIKES SE KOSOVES 2021 - 2025" Maj 2021, fage 11, shih linkun (https://masht.rks-gov.net/wp-content/uploads/2022/06/
Programi-i-Qeverise-se-Kosoves-2021-2025.pdf ) gasur sé fundmi mé 13 prill 2023

6 “Prioritetet pér KREJT qgytetarét DREJT sé ardhmes” Shkurt 2021, fage 11, shih linkun (https://www.vetevendosje.org/wp-content/uploads/2021/02/Progra-
mi-2021-LV.pdf ) gasur sé fundmi mé 13 prill 2023

‘Per punétoret e punétoret ne do té sigurohemi qé ta kené té garantuar
kushtet e dinjitetshme té punés. Ne do té marrim masa qgé ¢do vend pune té
jeté me kontrate, me kontribute pensionale té paguara dhe jo mé shume se 40
oré pune te rregullt né jave. Gjithashtu do pesefishojmé numrin e inspektoréeve

te punés, me synim parandalimin e diskriminimit té punémarrésve dhe
parandalimin e rrezigeve né puné’,

Prioritet pér KREJT qytetarét DREJT sé ardhmes,
plani geverisés i Lévizjes Vetévendosje, shkurt 2021.

Sidogofte, ky premtim elektoralireflektuar edhe ne planin geverisés deri me tani nuk éshte realizuar.
Pér mé tepér, jo vetém gé numri i inspektoréve nuk éshteé rritur, por nga 39 sa kishte gené né vitin
2020, né vitin 2023 ka réné ne 33 inspektor té punés.’

Kjo rénie éshté manifestuar me regres edhe sa i pérket numrit té inspektimeve te kryera, pasi gé né
vitin 2021, ndonése ky kishte gené vit i pandemiseé jané realizuar 10,162 inspektime, derisa ky

numeér ka réné né vitin 2022, gjate teé cilit jané realizuar vetem 6,316 inspektime® Paradoksalisht
perkunder renies se numrit te inspektimeve, numri i inspektoréeve gjate vitit 2021 dhe 2022 kishte
gené 37.°

Periudha raportuese Numri i inspektimeve te kryera nga IP

% 8059 inspektime

§£ 10162 inspektime

[ N

§£ 6,31 6 inspektime

060606

Grafika 1. Trendi i numrit té inspektimeve pér vitet 2020, 2021 dhe 2022'°

7 Intervisté me Kryeinspektorin e Inspektoratit té punés z. Hekuran Nik¢i e datés 30 mars 20223
8 Raporti i Punés pér vitin 2022 shih linkun (https://ip.rks-gov.net/wp-content/uploads/Raporti-Vjetor-2022-IP.pdf) gasur sé fundmi mé 13 prill 2023
9 Raporti i Punés pér vitin 2022 shih linkun (https://ip.rks-gov.net/wp-content/uploads/Raporti-Vjetor-2022-IP.pdf) gasur sé fundmi mé 13 prill 2023

10 Raporti i Punés pér vitin 2020 shih linkun (https://ip.rks-gov.net/wp-content/uploads/RAP.-NARRATIV-I-IP-se-2020-002-compressed.pdf ) gasur sé fundmi
meé 13 prill 2023

Raporti i Punés pér vitin 2021 shih linkun (https://ip.rks-gov.net/wp-content/uploads/RAPORTI-VJETOR-2021.pdf) gasur sé fundmi mé 13 prill 2023
Raporti i Punés pér vitin 2022 shih linkun (https://ip.rks-gov.net/wp-content/uploads/Raporti-Vjetor-2022-IP.pdf) gasur sé fundmi mé 13 prill 2023



790,632 Euro
1,575,632 Euro

Rritja e buxhetit eshte
reflektuar edhe né rritjen e
numrit té té punésuarve
per kéte institucion nga

50 I 150 I

sa jane aktualisht, duke shenuar rritje prej
pritet té rritet
numriite
punésuarve ne

Ndérsa kéta 100 punonjés té rinj pritet té gjithé té punésohen si inspektoré té punés.'?

Rritja e numrit té inspektoréve té punés ishte edhe pjesé e Agjendés pér Reforma Evropiane (ERA)

Il, ndonése aty ishte potencuar se n
2021-2022'

umri i inspektoréve do té rritej per 20 inspektor gjaté viteve

Pavaresisht dyfishimit té buxhetit per Inspektoratin e Punés peér vitin 2023, gé ishte edhe kérkesé e
veté Inspektoratit per nje kohé te gjate, rekrutimiiinspektoréve te rinj té punés, tani kur po hyjme né
muajin e pese te vitit 2023, nuk eshté realizuar, kjo per shkak té problemeve ligjore dhe procedurale
ne lidhje me rekrutimin e inspektoréve te punés.

11 Ligji Nr. 08/L-193 mbi ndarjet buxhetore pér buxhetin e Republikés s Kosovés plr vitin 2023, té miratuar nga Kuvendi i Kosovés né 30 dhjetor 2022.

12 Emaili i datés 23 shkurt 2023, nga Inspektoriati i punés

drejtuar DMZP-sge, marre sipas Kérkesés pér gasje ne dokumente publike té dt.23 mars 2023

13 Pika 3.3.b,, 3.3.b.2.1 Agjenda pér Reforma Evropiane (ERA) Il shih linkun (https://kryeministri.rks-gov.net/wp-content/uploads/2022/05/1-PV-ERA-II-miratu-

ar-nga-Kuvendi.pdf ) gasur se fundmi me 13 prill 2023

SI ESHTE | RREGULLUAR
PROCESI | REKRUTIMIT
NE ADMINSTRATEN
PUBLIKE?

Rekrutimiizyrtaréve publik né administratén shtetérore né Kosove aktualisht éshtéirregulluar me Ligjin nr.06/L-114 pér
Zyrtaret Publik té vitit 2020. Ky ligj rregullon pranimin, klasifikimin e pozitave, ndryshimin, pérfundimin e marrédhénies
seé puneés, te drejtat dhe detyrimet si dhe ¢eéshtjet tjera gé kané té béjné me marredhenien e punés sé zyrtarit publik ne
institucionet e Republikés sé Kosovés.' Pér dallim nga ligji i vjetér pér shérbimin civil gé rregullonte rekrutimin né ad-
ministratén shtetérore sipas formeés se decentralizuar, me ligjin aktual per zyrtaréet publik, rekrutimi né administratén
shtetérore rregullohet sipas modelit té centralizuar.’®

Qé nga viti 2020, rekrutimi sipas modelit té centralizuar né administratén shtetérore bie né kompetencén e Departamentit
pér Menaxhimin e Zyrtaréve Publiké (DMZP) né kuadér té Ministrisé sé Punéve té Brendshme dhe Administratés Publike
(MPBAP). Sipas ligjit, ky departament né bazé té kérkesave te institucioneve pérkatése organizon dhe publikon konkurse
pér pozita vakante né té gjithé administratén shtetérore.® Procedura gé udhéhiget nga ky departament njihet si proceduré
e jashtme e rekrutimit, ndérsa perveg saj kemi edhe procedurén e brendshme té rekrutimit, e cila udhehiget nga Njésia e
Burimeve Njerézore e ¢cdo institucioni.’”

Rregullorja pér pranimin dhe karrierén ne sherbimin civil pércakton se, njé pozité e hapur ne sherbimin civil fillimisht duhet
te plotesohet nga népuneésit civil té se njejtes kategori, népermjet procedures te levizjes brenda kategorisg, pra népermjet
rekrutimit té brendshém.'®

Nése procedurat e brendshme e rekrutimit né institucion, népermjet levizjes se népunésve civil né pozita nuk rezultojné
e suksesshme, atéheré pozita né fjalé mund té shpallet pér rekrutim té jashtém, sipas konkursit publik.'’Procedura sipas
konkursit publik pér pranimin e shérbyeseve civil té rinj, per té gjitha pozitat e kategorisé profesionale udhehiget nga ana
e DMZP-sé sipas kérkesave té institucioneve.?’

Me zbatimin e njé modeli te ri té centralizuar té rekrutimit té jashtem permes DMZP-sg, ka lindur nevoja edhe pér ri-kla-
sifikimin e pozitave dhe vendeve té punées née shérbimin civil. Rregullorja aktuale pér klasifikim e pozitave dhe vendeve

14 Neni 2, i Ligjit Nr. 06/L — 114 pér Zyrtarét Publiké

15 Neni 11, par.4, i Ligjit Nr. 06/L — 114 pér Zyrtarét Publiké

16 Neni 7, Ligjit Nr. 06/L — 114 pér Zyrtarét Publiké

17 Neni 34.3, i Ligjit Nr. 06/L — 114 pér Zyrtarét Publiké

18 Neni 5, par.1,i Rregullores (QRK) Nr. 16/2020 pér pranimin dhe karrierén né Shérbimin Civil té Republikés sé Kosovés
19 Neni 64, par.3,i Rregullores (QRK) Nr. 16/2020 pér pranimin dhe karrierén né Shérbimin Civil t& Republikés sé Kosovés
20 Neni 7.1, Rregullores (QRK) Nr. 16/2020 pér pranimin dhe karrierén né Shérbimin Civil té Republikés sé Kosovés

te puneés, né fugi gé nga viti 2022, pércakton klasat pér secilén kategori té sherbimit civil, emeértesat e pozitave pér ¢cdo
klase, pershkrimin e pergjithshem pér secilén kategori dhe klas€, proceduren dhe metodologjiné e klasifikimit té pozitave
té punés si dhe ndarjen e grupeve té administrimit té pergjithsheém dhe administrimit té vecanté né shéerbimin civil té
Kosovés. Sipas késaj rregullore, té gjitha pozitat ne shérbimin civil ndahen né katéer kategori funksionale, ndérsa secila
nga kéete kategori péerfshin nje apo me shume klasa.

Me gellim te organizimit te procedurave te rekrutimit ne sherbimin civil te Kosoves,
kjo rregullore, pozitat e kategorise profesionale sipas natyres i grupon ne:

Grupet e pozitave Grupet e pozitave
te administrimit te administrimit te
te posacem péergjithshem

Kjo rregullore percakton gjithsej 65 grupe te punés té administrimit té posacem dhe té pergjithshem. Keto grupe té punés
grupojné specialistet sipas fushés sé caktuar té arsimit si: specialist ligjor, specialist financiar, specialist t¢ ekonomisé
specialist te prokurimit publik, specialist t€ auditimit, specialist t€ burimeve njerézore e té tjera.

Pra, ¢do pozite pune né sherbimin civil eéshté pjesé e njé prej grupeve té punes, gofté te administrimit té posacem apo té
pérgjithshém té pércaktuara sipas rregullores pér klasifikimin e vende té punés.?? Megjithaté kur njé institucion ka nevojé
te rekrutojé punonjés per pozitén e caktuar, pozite kjo e cila nuk mund té grupohet né njérin nga grupet e lartcekura ose
nuk eshte e pershire né njerin nga kéto grupe, atehere institucioni mund t'i paragesé kérkesé ministrit pergjegjés péer
Administratén Publike pér krijimin e njé grupi ad hoc té punés pér géllim té rekrutimit té pozitave té nevojshme.” Cdo
kerkesé e tilleé duhet fillimisht té shqyrtohet edhe nga Komisioni Kombeétar i Klasifikimit. Ministri per administraten publike

do té miratojé ose refuzojé kérkesén e tillé vetém pas mendimit té dhéné nga ky komision.*

Krijimi i njé grupi ad hoc eshté i pérkohshém dhe mund té shérbeje vetém pér zhvillimin e njé procedure rekrutimi per
ate grup. Per miratimin e pérhershém té nje grupi ad hoc té pozités, ministri pér administratén publike me propozimin e
komisionit ka mundési té ndryshojé rregulloren pérmes shtimit té njé grupi té ri té punés.”

21 Neni 26, i Rregullores (QRK) Nr. 10/2022 pér Klasifikimin e vendeve té punés né Shérbimin Civil

22 Neni 27, par,1, i Rregullores (QRK) Nr. 10/2022 pér Klasifikimin e vendeve té punés né Shérbimin Civil
23 Neni 28, par.1 i Rregullores (QRK) Nr. 10/2022 pér Klasifikimin e vendeve té punés né Shérbimin Civil
24 Neni 28, par.2 i Rregullores (QRK) Nr. 10/2022 pér Klasifikimin e vendeve té punés né Shérbimin Civil
25 Neni 28, par.6 i Rregullores (QRK) Nr. 10/2022 pér Klasifikimin e vendeve té punés né Shérbimin Civil

CILAT JANE SFIDAT
NE REKRUTIMIN E

INSPEKTOREVE TE
PUNES?

Pérkundér faktit gé Inspektorati i Punés sot disponon me buxhet pér té punésuar 100 inspektore shtesé té punés, i njéjti
po péerballet me shume sfida né realizimin e késaj objektive.

Me géllim te analizimit se ku jané sfidat ne kete proces, KDI gjaté muajve te fundit ka intervistuar akteré nga institucionet
bartese té procesit te rekrutimit té inspektoréve, me géllim gé té hap diskutimet dhe té shpérfag problemet née lidhje me
rekrutimin e kétyre inspektoreve.

Gjetjet ngaintervistat dhe hulumtimet e kryera tregojné se rekrutimiiinspektoréve
terinjte punés éshte sfidues pér institucionet si né fazeén e rekrutimit té brendshém
por edhe né fazén e rekrutimit té jashtém.

==V Sigjetje kryesore né fazén e rekrutimit té brendshém éshté

e deshtimii konkurseve te brendshme péer inspektore te punes per shkak
te mos interesimit te sherbyesve civil aktual per te aplikuar per kete
pozite.

Faza 2 Ndersa sfidat ge e kane percjelle rekrutimin e jashtem jane:

® mungesa e kategorizimit si grup pune e pozites “inspektor i punes’,
® mungesa e kapaciteteve te DMZP,
e mosfunksionalizimi i Komisionin Kombetar te Klasifikimit dhe

e mungesa e komisionit shteteror te pranimit.

REKRUTIMI | BRENDSHEM

Pamundeésia e rekrutimit té inspektoréve té punés pér shkak té mungesés sé aplikantéve

Ligji per zyrtaret publik ka pércaktuar se plotésimi i pozitave te lira né shérbimin civil, gofté ne kategoriné profesionale, té
ulét apo edhe té mesme drejtuese, béhet sé pari népérmjet procedurés sé lévizjes brenda kategorisé.?® Pra, kurdoheré qé
né institucionet publike paragitet nevoja pér rekrutim té nje apo me shume punonjésve ne pozitén e caktuar, institucioni
perkates fillimisht do té hap procedure te brendshme té rekrutimit. Plotésimi i tillé i pozitave vakante né shérbimin civil
nepermjet levizjes s€ népunéesve brenda kategorise, eshte i njohur silévizje paralele. Kusht per lévizjen e nje népunési civil
brenda kategorisé éshté ge népunési té jeté i punésuar né kategoriné e njéjté me kategoriné sipas pozités sé shpallur.?’

Nése rekrutimi i brendshem rezulton si i pasuksesshém ose janeé konsumuar lévizjet paralele té népunésve, ateherée
institucioni mund t'i paragesé kérkesé DMZP-sé pér fillimin e procedurave té jashtme té rekrutimit.?® Njé kérkesé té tille
per fillimin e procedurave té jashtme té rekrutimit e ka paragitur edhe Inspektoratii Punés me 23 shkurt 2023, me té cilén
ka kérkuar nga DMZP ge té fillojé procedurat péer rekrutim dhe té shpall konkurs pér pranim té 100 inspektoréve té rinj te
punés.” Kérkesén e tillé Inspektoratii Punés e ka arsyetuar me faktin se ky institucion vecse ka shpallur 7 konkurse pér
rekrutim té inspektoréve té punés peér gjithsej 28 pozita, nga té cilat dy procedura kané déshtuar ndérsa pese kaneé rezu-
ltuar pjesérisht té suksesshme, kjo si pasojé e mos-interesimit té aplikantéve pér pozitat “inspektoré i punés”® Késisoj
kerkesa perfillim te procedurave te jashtme te rekrutimit arsyetohet me pamundésiné pér té rekrutuar inspektore permes
konkurseve te brendshme si dhe me mungesén e inspektoréve aktual per permbushjen e mandatit te ketij institucioni.

Inspektoratii Punés gjatée periudhés korrik- gusht 2022, kishte shpallur
gjithsej 28 pozita pér “inspektor pune”, nga té cilat tre pozita jané shpallur
per Inspektoratin e Punes ne Mitrovice, tre pozita per Inspektoratin e Punes
ne Ferizaj, dy pozita né Inspektoratin e Punés ne Gjilan, tre pozita pér
Inspektoratin e Punes ne Peje, dhjete pozita per Inspektoratin e Punes ne
Prishtine, kater pozita per Inspektoratin e Punes ne Prizren dhe tre pozita
péer Inspektoratin e Punés né Gjakove.*' Nga gjithsej 28 pozita té shpallura
neé 2022 kane arritur te rekrutohen vetém 8 inspektoré té punés.?

Njée situate te njejte me kete teé Inspektoratit té Punes, té deshtimit te konkurseve te brendshme pér shkak te mos-interesimit
te aplikantéve, fatkegésisht po géndron edhe me shume institucione té administratés publike. Padyshim, faktorét kon-
tribuues né ketée drejtim jane reformimi i administratés shtetérore dhe me kéte, kalimi nga forma e decentralizuar e
rekrutimit teé jashtem tek ajo e centralizuar. Kjo reforme ka sjell pasoja indirekte dhe serioze pér te gjitha institucionet e
administratés shtetérore ne aspekt té zhvillimit te procedurave te rekrutimit té brendshem.

26 Neni 38, i Ligjit Nr. 06/L — 114 pér Zyrtarét Publiké

27 Neni 28, i Ligjit Nr. 06/L — 114 pér Zyrtarét Publiké

28 Neni 64, par.2, i Rregullores (QRK) Nr. 16/2020 pér pranimin dhe karrierén né Shérbimin Civil t& Republikés sé Kosovés

29 Kerkesa pér gasje né dokumente publike e dt. 23 mars 2023 pér Ministrineé e Brendshme dhe Administratés Publike

30 Emaili i datés 23 shkurt 2023, nga Inspektorati i punés drejtuar DMZP-sé, marré sipas Kérkesés pér gasje ne dokumente publike té dt.23 mars 2023

31 Konkurset e shpallura né fagen zyrtare té Inspektoriatit té Punés, shih linkun (https://ip.rks-gov.net/?page id=2560) gasur se fundmi me 10 prill 2023

32 Intervisté e KDI me z.Hekuran Nikgi, Kryeinspektor i Inspektoratit té Punés me 3 Mars 2023

Nga zbatimi i reformes, administrata shtetérore, pérkatésish DMZP peér tre vite me radhé nuk ka zhvilluar ndonjé proce-
duré té rekrutimi té jashtém pér pranim té népunésve té rinj né shérbimin civil.** Kjo ka rezultuar né tkurrjen enorme te
administratés dhe krijimin e rreth 6000 pozitave vakante né shérbimin civil.** Né tkurrjen e administratés shtetérore, faktor
kontribuues konsiderohet te jené edhe largimet vullnetare nga puna té shérbyeseve civil, pensionimet e sherbyeseve civil,

kalimet né sektorin privat, migrimet, e té tjera.

Kjo tkurrje e administratés shtetérore ka ndikuar indirekt edhe née zhvillimin e procedurave té brendshme té rekrutimit né
institucionet e administratés shtetérore. Ekzistimii 6000 pozitave vakante né administratén shtetérore éshte perkthyer
si mos-interesim i népunésve civil pér te aplikuar né rekrutime teé brendshme. Pérgjatée kétyre tre viteve sa kané mun-
guar rekrutimet e jashtme, institucionet jane detyruar ge té tentojnée dhe ri-tentojné ge te plotésojne kéto pozita pérmes
konkurseve te brendshme. Per me teper numriinépunésve ne administraté kavazhduar te zvogelohet, duke ndikuar késhtu
edhe ne numrin aplikantéve potenciale né keto konkurse te brendshme. Andaj, “pamundésia” ge DMZP té zhvillojé proce-
dura pér rekrutim te jashtém té nepunéesve ka sjelle konkurrence brenda administratés, perkatesisht vete institucioneve,
te cilat garojné per té njejtit népunés, sa here ge hapet nje konkurs i brendshem rekrutimi.

Faktor tjeter pércaktues né mungesén e interesimit té nepunésve pér té konkurruar né Inspektorat té Punés eshte edhe paga
jo-atraktive. Né kuadér té rekrutimit te brendshem, zakonisht levizjet paralele behet nga e népunésve civil te sé njejtes kat-
egori,andaj edhe paga né pozitén pér aplikim korrespondon apo €shté e njéjté me pagén nga pozita paraprake e nepunésit.

Andaj edhe rekrutimi i brendshém pér Inspektoratin e Punés rezulton té jeté problematike, e né veganti kur flasim pér
rekrutim té inspektoréve té punés dhe ku numri i pozitave gé do té duhej té rekrutohen éshté 100, ndérsa interesimi i ap-
likantéve mungon. Procedura e rekrutimit té tyre éshtée transferuar si géshtje tek DMZP, ku kjo e fundit ende nuk ka shpallur
konkursin pér rekrutim té jashtém té kétyre inspektoréve.*

Per me teper, rekrutimiiinspektoréve té punés shpesh here po konsiderohet si ¢éshtje politike madje nga pérfagésuesit
sindikal po shihet si e géllimshme nga ana e partisé né pushtet. Prolongimi i hapjes sé konkursit té jashtem po vlerésohet
si krijim i mundésive pér partiné né pushtet pér té akomoduar pérkrahésit partiak.®

REKRUTIMI | JASHTEM

Mungesa e grupit té punés “inspektor”

Péerkundeér se rregullorja pér klasifikimin e vendeve té punées né sherbimin civil, pércakton 65 grupe té punés té ndara si

grupe te administrimit te posacem dhe té pergjithshém dhe pér secilén nga kéto grupe percakton fushat e kerkuar arsimore,
né kuader te kesaj rregulloreje mungon grupiipunés “inspektor” apo edhe kualifikimiarsimor i nevojshem per kété pozite.

Mungesa e grupit té punés “inspektor” ka krijuar véshtirésiné zhvillimin e procedurave té jashtme te rekrutimit per nevojat
e Inspektoratit té Punés. Kjo situate eéshte paraqgitur jo vetem née rekrutimin e inspektoreve té punés, por edhe ne rekrutimin
e inspektoréve nga sektorét e tjere te arsimit, te shendetésiseé e te tjera.

Per me teper, Inspektorati i Punés vegse i éshté drejtuar me nje kerkese zyrtare DMZP-sé per fillimin e procedurave te
jashtme té rekrutimit pér pozitén “Inspektor i Punés”®” Arsyeja pér paragitjen e kérkesés sé tillé éshté pér shkak se brenda
institucionit jané shterur procedurat pér lévizje brenda kategorisé.*

33 Intervisté me Drejtorin e Departamentit pér Menaxhimin e Burimeve Njerézore/ MPBAP z. Bislim Bislimi me daté 23 mars 2023

34 Intervisté me Drejtorin e Departamentit pér Menaxhimin e Burimeve Njerézore/ MPBAP z. Bislim Bislimi me daté 23 mars 2023

35 Emaili i datés 23 shkurt 2023, nga Inspektoriati i punés drejtuar DMZP-sé, marré sipas Kérkesés pér gasje ne dokumente publike té dt.23 mars 2023
36 Intervisté me Kryetarin e Sindikatés sé Pavarur té Sektorit Privat té Kosovés z. Jusuf Azemi me daté 20 mars 2023

37 Emaili i datés 23 shkurt 2023, nga Inspektorati i punés drejtuar DMZP-sé, marré sipas Kérkesés pér gasje ne dokumente publike té dt.23 mars 2023

38 Kerkesa pér gasje né dokumente publike e dt. 23 mars 2023 pér Ministriné e Brendshme dhe Administratés Publike

Megjithése DMZP ka pranuar kérkesen e tilleé gé nga shkurti 2023 dhe jané zhvilluar edhe takime ndérinstitucionale né
mes té kryeinspektorit té Inspektoratit té Punés dhe drejtorit té¢ DMZP*, procedurat e rekrutimit pér inspektorét e punés
ende nuk kané filluar. Kjo per shkak se, vlerésuar nga DMZP, fillimi i procedurave te rekrutimit té jashtem per inspektoret
e punés éshtéilidhur me disa sfida té natyrés procedurale dhe ligjore me té cilat po pérballet ky departament.*°

Drejtori i DMZP-sé, ne lidhje me kérkesén e Inspektoratit te Punés pér fillim te procedurave te rekrutimit te jashtem ka
deklaruar se:

‘me rregulloren aktuale pér klasifikimin e vendeve té punés nuk figuron grupi

I punés inspektor. Me gellim qé te mos shpallim njé konkurs té jashtem pér
rekrutim te inspektoréve nen titullin si shembull “specialist i juridikut” dhe te vijmeé
né njé situateé qé kontestohet proceduralisht konkursi dhe pér pasojé té mund te
anulohet, kemi kérkuar nga ministrii punéve té brendshme qgé té themeloj me
vendim grupin e administrimit té pérgjithshem “inspektor né ministri/agjenci
ekzekutive'.

Bislim Bislimi, Drejtor i Departamentit pér Menaxhimin e Burimeve Njerézore/
MPBAP, intervisté pér KDI e datés 23 mars 2023

Mundésine per themelimin e njé grupi te ri té punés, jashte 65 grupeve te punés, e parasheh edhe veteé rregullorja née fuqi, gé
ijep autorizimet e nevojshme ministrit per themelimin e njé grupi té ri ad hoc té punés per kryerjen e rekrutimit pér poziten e
caktuar.*’ Pérthemelimin e njé grupi té tillé té punés ad hoc me titullin “inspektor né ministri/agjenci ekzekutive” sipas kérk-
esés sé DMZP-sg, ministrii punéve té brendshme duhet fillimisht té¢ marré mendimin e Komisionit Kombétar té Klasifikimit.*?

‘DMZP vegse i ka paraqitur nje kérkese ministrit te punéve te brendshme
themelimin e ketij grupi ad hoc té punés pér rekrutimin e inspektoréve té punes,
ndersa procedurat e nevojshme ligjore kane perfunduar dhe ekziston vullneti i
plote i ministrit per themelimin e kétij grupi’.

Bislim Bislimi, Drejtor i Departamentit pér Menaxhimin e Burimeve Njerézore/
MPBAP, intervisté pér KDI e datés 23 mars 2023

39 Intervisté me Drejtorin e Departamentit pér Menaxhimin e Burimeve Njerézore/ MPBAP z. Bislim Bislimi me daté 23 mars 2023
40 Po aty.

41 Neni 28, par.1, i Rregullores (QRK) Nr. 10/2022 pér Klasifikimin e vendeve té punés né Shérbimin Civil

42 Neni 28, par.2, i Rregullores (QRK) Nr. 10/2022 pér Klasifikimin e vendeve té punés né Shérbimin Civil

Sipas DMZP-seé eshté kruciale gé fillimisht té formohet sigrup i vecanté i punés pozita “inspektor né ministri/agjenci ekze-
kutive” ne menyre gé te procedohet tutje me hapjen e konkursit dhe rekrutimin e inspektoréve té rinj té punes.

KDI permes kérkesave pér gasje né dokumente publike drejtuar Ministrise sé Punéve té Brendshme dhe Administratés
Publike, ka tentuar disa here te marré informata nése kané pranuar njé kérkeseé té tille pér formimin e grupit té punées
“inspektor”, mirépo nuk ka marre pérgjigjeje nga zyrtarét e késaj ministrie.

Mungesa e komisionit shetéror té pranimit

Né baze té ligjit ne fugi, péer secilen nga grupet e punés se administrimit té pergjithshem dhe te vecante, duke te formohet
njé Komision Shtetéror i Pranimit pér vlerésimin e kandidatéve.*® Ky komision duhet té keté sé paku pesé persona né
pérbérjen e tij, duke péerfshire: nje perfagesues nga Njésia pergjegjése; tre népunés civilé té nivelit té mesém apo té uléet
drejtues té specializuar ne fushén pérkatése sipas grupit pér te cilin zhvillohet konkurrimi si dhe njé ekspert teé jashtéem nga
organizata té specializuara apo universitetet.“ Komisionet e pranimit kané mandat dy vjecar dhe emérohen nga Qeveria,
me propozim té ministrit pérgjegjés pér administratén publike.*®

Aktualisht, ky komision shteteror i pranimit nuk eshté funksional né kuptim té perberjes sé ploté té anéetareve te tij, per
shkak té véshtirésive né caktimin e anétarit té pesté té kétij komisionit, pérkatésisht, ekspertit té jashtém.*¢ Ka pasur disa
thirrje per ekspert té jashtem né komisionin shtetéeror té pranimit té cilat kaneé déshtuar, kjo gofté pér shkak té mos-in-
teresimit té aplikantéve apo edhe mungesés sé informatave né lidhje me natyrén dhe detyrat e punés sé kétij eksperti. *’

Né lidhje me kete problematike perfagésuesit e Ministrise se Administratés Publike kané zhvilluar disa takime me rektoreét
e universiteteve publike dhe universiteteve tjera péer t'i njoftuar mbi thirrjen, rolin dhe detyrat e ekspertéve te jashtém.
Perfagesuesit nga kjo ministri vegse kané konkluduar disa memorandume bashkepunimi me universitetet né Kosove, me
géllim te sensibilizimit dhe adresimit te problematikés sé mos-aplikimeve ne thirrjet e késaj natyre, pér ekspert nga ana
e pérfagésuese universitare. “®

Sipas drejtorit te DMZP-sé, emérimi i Komisionit Shtetéror té Pranimit nga ana e Qeverise, si sfidé éshté shume mé lehté
e adresueshme dhe pér té njejtin ky departament ve¢se ka marré hapa konkret, ndérsa brenda muajit prill té vitit 2023, do
té shpallet thirrja pér ekspert té jashtém dhe pritet gé brenda muajit ky komision té funksionalizohet. *’

Kesisoj rekrutimit té inspektoréve té rinj teé punés perveg formimit té grupit té rite punés, i parapriné edhe formimii komi-
sionit shtetéror té pranimit. Né lidhje me formimin e kéetij komisioni, KDI ka tentuar disa heré qe pérmes kérkesave péer
gasje ne dokumente publike, té marre informata nga Ministria e Punéve té Brendshme dhe Administratés Publike, nése ky
komision eshté formuar, mirépo pa sukses.

43 Neni 34, par.7, i Ligjit Nr. 06/L — 114 pér Zyrtarét Publiké

44 Neni 34, par.12,i Ligjit Nr. 06/L — 114 pér Zyrtarét Publiké

45 Neni 34, par.13, i Ligjit Nr. 06/L — 114 pér Zyrtarét Publiké

46 Intervisté me Drejtorin e Departamentit pér Menaxhimin e Burimeve Njerézore/ MPBAP z. Bislim Bislimi me daté 23 mars 2023
47 Intervisté me Drejtorin e Departamentit pér Menaxhimin e Burimeve Njerézore/ MPBAP z. Bislim Bislimi me daté 23 mars 2023
48 Po aty.

49 Po aty.

Mungesa e anétaréve té Komisionit kombétar té klasifikimit

Komisioni Kombeétar i Klasifikimit éshté komision i themeluar né baze té rregullores pér klasifikimi e vendeve té punés
né shérbimin civil, ndérsa i njejti eméerohet nga ana e ministrit pérgjegjés per administratén publike. Sipas rregullores,
pjese perbérése e ketij komisionijane: dy perfagésues te Ministrise pérgjegjese per administrate publike, nje pérfagésues
i Ministrise pergjegjése pér Financa, nje perfagesues i Ministrise pérgjegjese sé Arsimit, nje pérfagésues i Ministrise
pérgjegjése pér Pung.®

Rregullorja pér klasifikimin e vende té punés péercakton se kur njé institucion i paraget kérkesé ministrit pérgjegjées péer
administraten publike per formimin e njé grupit té riad hoc te punés, ky komision éshte i autorizuar té shqyrtojé kérkesen e
tille dhe te jap mendimin e tij né lidhje me aprovimin apo refuzimin e kerkesés. Ndersa ministrimund te aprovoje apo refu-
zojé kérkesen etillé pér formimin e njé grupi té rité punés, vetém pas konsultimit me Komisionin Kombétar té Klasifikimit.®'

Aktualisht, ceshtje e perbérjes dhe formimit te Komisionit Kombeétar té Klasifikimitjane nje sfide tjetér e natyrés procedur-
ale, tejkalimi i té cilave eshte i domosdoshém, né menyre gé té zhvillohet rekrutimii jashtém i inspektoréve té punés. Kjo
sepse ky komision nuk eshte funksional dhe né pérbeérje té plote, si pasojé e mungeses sé njérit nga anétarét nga radhéet
e Ministrisé sé Financave.®?

DMZP vecse ka adresuar ¢éshtjen e funksionalizimit té ketij komisioni tek ministri pergjegjes pér administraten publike,
ndérsa sipas DMZP-sé shumé shpejt pritet té emérohet edhe anétari i Komisionit nga radhét e Ministrisé sé Financave.®®

Né lidhje me caktimin e anéetarit te Komisionit Kombétar te Klasifikimit dhe funksionalizimit té kétij komisioni, z.Bislimi
deklaron se:

‘Probleme té tilla nuk jané te pakapércyeshme dhe gjithhereé te evitueshme...
eshte normale gé nje komision te mbetet pa ndonjé prej anétareve te saj, marrée
parasysh se ne administraté publike ka lévizje té shpeshta te népunesve dhe
shpesh njé komision qé pérbehet nga perfagesuesit e njé institucioni te caktuar,
mbetet pa até pérfagésues mege nepunési ka leshuar institucionin apo vete
sherbimin civil'.

Bislim Bislimi, Drejtor i Departamentit pér Menaxhimin e Burimeve Njerézore/
MPBARP, intervisté pér KDI e datés 23 mars 2023.

Duke gene se ligjérisht kerkesa perthemelimin e nje grupitée rité punés, duhet fillimisht te shqyrtohet edhe nga Komisioni
Kombeétar i Klasifikimit dhe vetem me rekomandimin e komisionit mund té themelohet nje grup i rii punés, KDl vleréson
se eshté e nevojshme gé ky komision té funksionalizohet sa mé paré.

50 Neni 28, par.3, i Rregullores (QRK) Nr. 10/2022 pér Klasifikimin e vendeve té punés né Shérbimin Civil

51 Po aty.

52 Intervisté me Drejtorin e Departamentit per Menaxhimin e Burimeve Njerézore/ MPBAP z. Bislim Bislimi me daté 23 mars 2023
53 Po aty.

KDI pérmes kérkesave pér gasje né dokumente publike drejtuar Ministrise sé Punéve té Brendshme dhe Administrates
Publike, katentuardisa herée te marre informata nése jane caktuar anétarét e kétij komisioni, mirépo nuk ka marre pergjigje.

Mungesa e kapaciteteve té DMZP

Reforma né administratén publike e jetesuar permes ligjit per zyrtaréet publik ka paraparé kalimin e kompetencave pér
zhvillimin e procedurave té rekrutimit te jashtem per gjithe administraten shtetéerore tek DMZP, prane MPBAP-sg, si de-
partamentivetém kompetent. Kjo reforme dhe kalimii kompetencave pér rekrutim té jashtem tek DMZP kishte pér géllim
promovimin e procedura me transparente té rekrutimit dhe té bazuara né merita. Né kuadér te reformés u prezantua
edhe njé Sistem elektronik pér Menaxhim té Burimeve Njerézore (SIMBNJ), gé menaxhohet nga ana e DMZP-sé&% dhe do
te perdoret pér publikimin e té gjitha konkurseve aktive né administrate, si dhe do té sherbej si platforme péer aplikim nga
ana e qytetaréve té interesuar per tu bére pjesé e sherbimit civil. DMZP gé nga zbatimi i reformeés dhe hyrja née fuqi e ligjit
té pér zyrtaré publik nuk ka zhvilluar asnjé proceduré té jashtme té rekrutimit.®* Mos-zhvillimii procedurave té rekrutimit
te jashtem perkunder kérkesave dhe nevojave te institucioneve ka ndikuar jo vetém ne tkurrjen e administratés por edhe
ne handikapin e departamenteve, divizioneve té caktuar, si pasojé e mungesave té stafit. Mungesa e rekrutimeve dhe
zvogeélimi i stafit eshte reflektuar edhe née vete perberjen e DMZP-sé.

DMZP perkundér rolit kyc gé ka né rekrutimin e népunésve civil pér nevojat e gjithé administrates, aktualisht nuk ka kapac-
itetet e nevojshme humane pér plotésimin e té gjitha pozitave vakante né shérbimin civil.>® Ky departament funksionon
me vetém 21 népunés (staf), ndérsa vlerésuar nga volumii punéve dhe kérkesave, i njéjti do té duhet té kishte sé paku 80
népunés (staf). ” Pérvec mungesés sé kapaciteteve humane, problematike né kété departament mbeten edhe proceset
pergatitore, trajnimet, udhézimet si dhe format e nevojshme pér zbatimin e procedurave te reja te rekrutimit. Kjo sepse
zyrtarét e ketij departamenti jané prezantuar me njé model té rité rekrutimit té formeés sé centralizuar si dhe me njé Sistem
elektronik pér Menaxhim té Burimeve Njerézore (SIMBNJ), pa ndonjé trajnim adekuat dhe pa pérgatitje paraprake. Reforma
né administraté ka prezantuar pér here té paré edhe testimin elektronik per aplikanté pergjate rekrutimit te tyre, i cili do
te duhej te administrohej nga e DMZP-se.

Saipérket kapaciteteve té DMZP-sé pér zhvillim té procedurave té rekrutimit, z.Bislimi vleréson se:

“prezantimii testimit elektronik si dhe formularéve té rinj té vlierésimit jane

pozitiv né aspekt te garantimit té njé shkalle mé te larté te rekrutimit meritokratik,
megjithaté nuk e di sa DMZP do te kéte efikasitet, shpejtesi, cilési né administrimin
e ketyre procedurave pér shkak se DMZP pér heré te paré e fillon ushtrimin e késaj
pérgjegjéesie g€ i éshte dhéné me ligj né vitin 2020

Bislim Bislimi, Drejtor i Departamentit pér Menaxhimin e Burimeve Njerézore/
MPBAP, intervisté pér KDl e datés 23 mars 2023.

54 Neni 11, par.1.9, i Ligjit Nr. 06/L — 114 pér Zyrtarét Publike
55 Intervisté me Drejtorin e Departamentit per Menaxhimin e Burimeve Njerézore/ MPBAP z. Bislim Bislimi me daté 23 mars 2023
56 Intervisté me Drejtorin e Departamentit per Menaxhimin e Burimeve Njerézore/ MPBAP z. Bislim Bislimi me daté 23 mars 2023

57 Intervisté me Drejtorin e Departamentit pér Menaxhimin e Burimeve Njerézore/ MPBAP z. Bislim Bislimi me daté 23 mars 2023

KDKDKDKDKDKDKDKDKDKDKD KD KD KOKDKOKODKDKOD KDKO KEDKD K K K K Kn Kn <en <n i<in |
20



KU JANE INSPEKTORET “E PREMTUAR" TE PUNES

HKDKDKDKDKDKD KD KDKDKDKD KD KD KD KO KD K KO K K K K K K < < < i |

REKOMANDIME

® |nspektoratii Punés te ndermarré veprime adekuate né drejtim té rritjes sé numrit té inspektoréve te punés dhe prior-
itizojé rekrutimit tée tyre;

® |nspektoratii Punés né bashkeépunim me Departamentin per Menaxhimin e Zyrtareve Publik té menaxhojné procesin e
rekrutimin té inspektoréve té rinj te punés duke ju péergjigjur té gjitha nevojave te ketij procesi;

® Te ngriten kapacitete humane te Departamentit per Menaxhimin e Zyrtaréve Publik, né kuadér té Ministrise sé Punéve
te Brendshme dhe Administratés Publike, duke pérfshire rekrutimin e stafit shtesé dhe trajnimin e vazhdueshem té
personelit konform risive gé sjell reforma né administrate;

® Ministria e Punéve té Brendshme dhe Administrates Publike si dhe Departamenti per Menaxhimin e Zyrtaréve Publik té
formojé sa mé paré grupet ad-hoc té administrimit té pérgjithshém pér pozitat “inspektoré né ministri/ agjenci ekze-
kutive”;

® Ministria e Punéve té Brendshme dhe Administratés Publike té caktoje te gjithé anétaret e Komisioni Kombetar te Kla-
sifikimit si dhe té pérkujdeset per funksionalizimin e tij;

® Ministria e Punéve té Brendshme dhe Administratés Publike si dhe Qeveria té propozojné dhe emérojné sa mé pare
anetarét e Komisionit Shtetéror té Pranimit dhe té perkujdesen pér funksionalizimin e tij.

Instituti Demokratik i Kosovés (KDI) /
Transparency International Kosova (TIK),
beson né njé Kosove ku geveria, bizneset,
shogeéria civile dhe jeta e perditshme e
gytetaréve jane te lira nga korrupsioni.
KDI éshté Organizaté Jogeveritare (0JQ)
e angazhuar té mbéshtesé zhvillimin e
demokracisé pjesemarrese dhe luften
kundér korrupsion pérmes promovimit
te transparenceés, llograidhénies dhe
integritetit né té gjitha nivelet dhe
sektorét e shogeérise.

